
«ԷՓՐԻՔՈԹ ԿԱՊԻՏԱԼ» ՓԲԸ-Ի ԿՈՂՄԻՑ ԿԱԶՄԱԿԵՐՊՎՈՂ 

«ԿԱՆԱՉ ԲԱԺՆԵՏՈՄՍԵՐ» ԳՈՎԱԶԴԱՅԻՆ ԽԱՂԱՐԿՈՒԹՅԱՆ ԿԱՆՈՆՆԵՐ 

 

1. ՀԻՄՆԱԿԱՆ ՀԱՍԿԱՑՈՒԹՅՈՒՆՆԵՐ 

 

1.1. Սույն Կանոններում օգտագործվող հիմնական հասկացություններն ունեն հետևյալ 

նշանակությունը. 

1.1.1. Ընկերություն՝ «ԷՓՐԻՔՈԹ ԿԱՊԻՏԱԼ» փակ բաժնետիրական ընկերություն 

(գրանցված ՀՀ կենտրոնական բանկի կողմից 26.07.2022թ., գրանցման համար՝ 22, 

ՀՎՀՀ՝ 02871135)։ 

1.1.2. Խաղարկություն՝ Ընկերության կողմից COP17 միջոցառման շրջանակներում 

կազմակերպվող «ԿԱՆԱՉ ԲԱԺՆԵՏՈՄՍԵՐ» գովազդային խաղարկությունը։ 

1.1.3. Մասնակից՝ սույն Կանոններով սահմանված պահանջներին համապատասխանող 

ֆիզիկական անձ, որը Խաղարկության անցկացման ժամանակահատվածում 

ամբողջությամբ լրացրել և ներկայացրել է Ընկերությունում բրոքերային հաշիվ 

բացելու հայտը և հայտում՝ որպես Ընկերության մասին տեղեկանալու աղբյուր նշել 

է «COP17»։ 

1.1.4. Բրոքերային հաշիվ՝ Ընկերությունում Մասնակցի անունով բացված բրոքերային 

հաշիվ։ 

1.1.5. Մրցանակ՝ սույն Կանոններով սահմանված արժեքային միջակայքերում 

Ընկերության կողմից որոշված՝ ԱՄՆ-ում ցուցակված ընկերության բաժնետոմս 

կամ դրա կոտորակային մասը (fractional share)։ 

1.1.6. Հաղթող՝ սույն Կանոններով սահմանված կարգով պատահական ընտրության 

արդյունքում ընտրված Մասնակից, որը համապատասխանում է Մրցանակ 

ստանալու համար սահմանված պահանջներին։ 

 

2. ԽԱՂԱՐԿՈՒԹՅԱՆ ԺԱՄԿԵՏՆԵՐԸ ԵՎ ՄՐՑԱՆԱԿԱՅԻՆ ՖՈՆԴԸ 

 

2.1. Խաղարկությունն անցկացվում է COP17 միջոցառման շրջանակներում՝ 

Ընկերության մարքեթինգային և հաճախորդների ներգրավման միջոցառումների 

նպատակով։ 

2.2. Խաղարկությանը մասնակցելու համար բրոքերային հաշվի բացման հայտերը պետք 

է ամբողջությամբ լրացված և ներկայացված լինեն Խաղարկության անցկացման 

ժամանակահատվածում՝ 2026 թվականի հոկտեմբերի 19-ից մինչև 2026 թվականի 

հոկտեմբերի 30-ը ներառյալ։ 

2.3. Խաղարկության արդյունքում ընտրվում է ընդհանուր թվով 18 (տասնութ) Հաղթող։ 

2.4. Մրցանակները բաշխվում են հետևյալ խմբերով՝ 

 Tier 1 – 10 Հաղթող, յուրաքանչյուրին՝ 5-10 ԱՄՆ դոլար արժեքով արժեթուղթ(եր) 

և/կամ դրա կոտորակային մաս, 

 Tier 2 – 5 Հաղթող, յուրաքանչյուրին՝ 40-50 ԱՄՆ դոլար արժեքով արժեթուղթ(եր)  

և/կամ դրա կոտորակային մաս, 

 Tier 3 – 3 Հաղթող, յուրաքանչյուրին՝ 80-100 ԱՄՆ դոլար արժեքով արժեթուղթ(եր)  

և/կամ դրա կոտորակային մաս։ 

2.5. Խաղարկության ընդհանուր մրցանակային ֆոնդի գնահատված արժեքը կազմում է 

490-650 ԱՄՆ դոլար։ 

2.6. Խաղարկության շրջանակներում որպես Մրցանակ կարող են տրամադրվել, 

մասնավորապես, հետևյալ ընկերությունների բաժնետոմսերը կամ դրանց 

կոտորակային մասերը՝ 

 Tesla, Inc. (TSLA), 

 Deere & Company (DE), 

 Waste Management, Inc. (WM), 

 GE Vernova (GEV) 

 NextEra Energy (NEE) 

2.7. Յուրաքանչյուր Մրցանակի առավելագույն արժեքը սահմանափակվում է 

համապատասխան մրցանակային խմբի (Tier) համար սույն Կանոններով 

սահմանված առավելագույն արժեքով։ Ընկերությունն ինքնուրույն որոշում է 

Հաղթողին տրամադրվող կոնկրետ արժեթուղթը և/կամ դրա կոտորակային մասի 

չափը՝ հաշվի առնելով համապատասխան արժեթղթի՝ Մրցանակի տրամադրման 

պահին առկա շուկայական գինը և դրա փոխանցման տեխնիկական 

հնարավորությունները։ 

2.8. Սույն Կանոններում նշված արժեթղթերի շուկայական գների փոփոխության, դրանց 

հասանելիության սահմանափակման կամ այլ հանգամանքների դեպքում 

Ընկերությունն իրավունք ունի համապատասխան արժեթուղթը փոխարինել այլ 

արժեթղթով կամ փոփոխել տրամադրվող կոտորակային բաժնետոմսի չափը՝ 

պայմանով, որ Մրցանակի արժեքը չի գերազանցի համապատասխան մրցանակային 

խմբի համար սույն Կանոններով սահմանված առավելագույն արժեքը։ Սույն 

Կանոններում որևէ կոնկրետ արժեթղթի նշումը չի առաջացնում Ընկերության 

պարտավորություն՝ Հաղթողին տրամադրելու հենց այդ արժեթուղթը։ 

 

3. ԽԱՂԱՐԿՈՒԹՅԱՆԸ ՄԱՍՆԱԿՑԵԼՈՒ ԿԱՐԳԸ ԵՎ ՊԱՅՄԱՆՆԵՐԸ 

 

3.1. Խաղարկությանը մասնակցելու համար անձը պետք է՝ 

3.1.1. Խաղարկության անցկացման ժամանակահատվածում ամբողջությամբ լրացնի և 

ներկայացնի Ընկերությունում բրոքերային հաշիվ բացելու հայտը, 

3.1.2. հաշվի բացման հայտում՝ Ընկերության մասին տեղեկանալու աղբյուրի վերաբերյալ 

հարցին, որպես աղբյուր նշի «COP17», 

3.1.3. լինի առնվազն 18 տարեկան։ 

3.2. Սույն Կանոնների 3.1 կետով սահմանված բոլոր պայմանները կատարած անձը 

համարվում է Խաղարկության Մասնակից։ 

3.3. Խաղարկությանը մասնակցելու համար Մասնակցի Բրոքերային հաշվի բացման 

գործընթացի ավարտը պարտադիր չէ։ Բրոքերային հաշվի բացման և հաճախորդի 

նույնականացման ու պատշաճ ուսումնասիրության ընթացակարգերի հաջող 

ավարտը պարտադիր է միայն Մրցանակի տրամադրման համար՝ սույն Կանոնների 

6-րդ բաժնով սահմանված կարգով։ 

3.4. Յուրաքանչյուր անձ կարող է Խաղարկությանը մասնակցել միայն մեկ անգամ՝ 

անկախ Ընկերություն ներկայացված հաշվի բացման հայտերի քանակից։ 

3.5. Խաղարկությանը չեն կարող մասնակցել՝ 

3.5.1. Ընկերության աշխատակիցները, 

3.5.2. Խաղարկության կազմակերպման և անցկացման գործընթացում անմիջականորեն 

ներգրավված այլ անձինք։ 

3.6. Ընկերությունն իրավունք ունի Խաղարկությունից բացառել այն անձին, որը 

ներկայացրել է սխալ, կեղծ կամ մոլորեցնող տեղեկատվություն, չի 

համապատասխանում սույն Կանոններով սահմանված պահանջներին կամ փորձել է 

որևէ կերպ միջամտել Խաղարկության բնականոն և արդար ընթացքին։ 

 

4. ԿԱՆՈՆՆԵՐԻ ԸՆԴՈՒՆՈՒՄԸ ԵՎ ԱՆՁՆԱԿԱՆ ՏՎՅԱԼՆԵՐԻ ՄՇԱԿՈՒՄԸ 

 

4.1. Խաղարկությանը մասնակցելով՝ Մասնակիցը հաստատում է, որ ծանոթացել է սույն 

Կանոններին և ընդունում է դրանցով սահմանված պայմանները։ 

4.2. Խաղարկության կազմակերպման և անցկացման նպատակով Ընկերությունը 

մշակում է Մասնակիցների կողմից տրամադրված անձնական տվյալները՝ 

Հայաստանի Հանրապետության օրենսդրությանը և Ընկերության կիրառելի ներքին 

իրավական ակտերին համապատասխան։ 

4.3. Անձնական տվյալները կարող են մշակվել, մասնավորապես, Մասնակիցների 

նույնականացման, Խաղարկությանը մասնակցելու իրավունքի ստուգման, 

Հաղթողների որոշման, նրանց հետ կապ հաստատելու և Մրցանակների 

տրամադրման նպատակներով։ 

4.4. Հաղթողների վերաբերյալ տեղեկատվությունը Ընկերության սոցիալական 

ցանցերում կամ այլ տեղեկատվական հարթակներում հրապարակվում է կիրառելի 

օրենսդրության պահանջներին համապատասխան։ 

 

5. ՀԱՂԹՈՂՆԵՐԻ ՈՐՈՇՄԱՆ ԿԱՐԳԸ 

 

5.1. Խաղարկության մասնակցության ժամկետի ավարտից հետո Ընկերությունը 

ձևավորում է սույն Կանոններով սահմանված պահանջներին համապատասխանող 

Մասնակիցների վերջնական ցանկը։ 

5.2. Հաղթողները որոշվում են Մասնակիցների վերջնական ցանկից պատահական 

ընտրության սկզբունքով՝ Ընկերության կողմից ընտրված պատահական 

ընտրության մեխանիզմի միջոցով։ 

5.3. Խաղարկության արդյունքում ընտրվում են՝ 

 Tier 1-ի 10 Հաղթող, 

 Tier 2-ի 5 Հաղթող, 

 Tier 3-ի 3 Հաղթող։ 

5.4. Յուրաքանչյուր Մասնակից Խաղարկության շրջանակներում կարող է ճանաչվել 

Հաղթող և ստանալ առավելագույնը մեկ Մրցանակ։ 

5.5. Եթե ընտրված Մասնակիցը չի համապատասխանում սույն Կանոններով 

սահմանված պահանջներին կամ սույն Կանոնների համաձայն կորցնում է Մրցանակ 

ստանալու իրավունքը, Ընկերությունն իրավունք ունի համապատասխան 

Մրցանակի համար իրականացնել նոր պատահական ընտրություն մնացած 

Մասնակիցների միջև։ 

5.6. Խաղարկության արդյունքները հրապարակվում են Ընկերության պաշտոնական 

սոցիալական ցանցերում և/կամ այլ տեղեկատվական հարթակներում։ 

Ընկերությունը Հաղթողների հետ կապ է հաստատում նաև նրանց կողմից հաշվի 

բացման հայտում տրամադրված կոնտակտային տվյալներով։ 

 

6. ՄՐՑԱՆԱԿԻ ՏՐԱՄԱԴՐՄԱՆ ԿԱՐԳԸ 

 

6.1. Մրցանակը Հաղթողին տրամադրվում է բացառապես Ընկերությունում նրա անունով 

բացված և ակտիվ Բրոքերային հաշվին համապատասխան արժեթղթի կամ դրա 

կոտորակային մասի փոխանցման միջոցով։ 

6.2. Եթե Հաղթողի Բրոքերային հաշվի բացման գործընթացը Խաղարկության 

անցկացման պահին դեռ ավարտված չէ, Հաղթողը Մրցանակ ստանալու համար 

պարտավոր է Ընկերության կողմից սահմանված ժամկետում ավարտել հաշվի 

բացման համար անհրաժեշտ բոլոր ընթացակարգերը, այդ թվում՝ հաճախորդի 

նույնականացման և պատշաճ ուսումնասիրության (KYC/AML), պատժամիջոցային 

և այլ կիրառելի ստուգումները։ 

6.3. Եթե Հաղթողը Ընկերության կողմից սահմանված ժամկետում չի տրամադրում 

պահանջվող տեղեկատվությունը կամ փաստաթղթերը, չի ավարտում Բրոքերային 

հաշվի բացման գործընթացը կամ Ընկերությունն օրենսդրական, կարգավորող, 

AML/CFT, պատժամիջոցային կամ այլ իրավական հիմքով չի կարող նրա հետ 

հաստատել գործարար հարաբերություններ, Հաղթողը կորցնում է Մրցանակ 

ստանալու իրավունքը։ 

6.4. Սույն Կանոնների 6.3 կետով նախատեսված դեպքում Ընկերությունն իրավունք ունի 

համապատասխան Մրցանակի համար ընտրել այլ Հաղթող՝ սույն Կանոնների 5-րդ 

բաժնով սահմանված կարգով։ 

6.5. Մրցանակը չի կարող փոխարինվել դրամական միջոցներով և ենթակա չէ 

կանխիկացման կամ այլ անձի փոխանցման մինչև Հաղթողի Բրոքերային հաշվին 

դրա հաշվեգրումը։ 

6.6. Մրցանակի արժեքը որոշվում է համապատասխան արժեթղթի ձեռքբերման և/կամ 

Հաղթողի Բրոքերային հաշվին փոխանցման պահին կիրառելի շուկայական գնով՝ 

համապատասխան մրցանակային խմբի համար սահմանված արժեքային միջակայքի 

շրջանակներում։ 

6.7. Մրցանակ հանդիսացող արժեթղթի արժեքը դրա տրամադրումից հետո կարող է աճել 

կամ նվազել՝ կախված շուկայական պայմաններից։ Ընկերությունը չի երաշխավորում 

Մրցանակ հանդիսացող արժեթղթի ապագա արժեքը կամ եկամտաբերությունը։ 

 

7. ԱՅԼ ՊԱՅՄԱՆՆԵՐ 

 

7.1. Սույն Կանոններում նշված արժեթղթերը ներկայացվում են բացառապես 

Խաղարկության շրջանակներում։ Խաղարկությանը մասնակցելը, Հաղթող 

ճանաչվելը կամ Մրցանակ ստանալը չեն հանդիսանում և չեն կարող մեկնաբանվել 

որպես Ընկերության կողմից ներդրումային խորհրդատվության կամ 

համապատասխան արժեթուղթը ձեռք բերելու առաջարկի տրամադրում։ 

7.2. Ընկերությունը պատասխանատվություն չի կրում Մասնակցի կողմից սխալ կամ ոչ 

ամբողջական կոնտակտային տվյալներ ներկայացնելու հետևանքով նրա հետ կապ 

հաստատելու անհնարինության համար։ 

7.3. Ընկերությունն իրավունք ունի փոփոխություններ կամ լրացումներ կատարել սույն 

Կանոններում, ինչպես նաև կասեցնել, հետաձգել կամ դադարեցնել 

Խաղարկությունը, եթե դա անհրաժեշտ է կիրառելի օրենսդրության կամ 

կարգավորող պահանջների պահպանման համար կամ պայմանավորված է 

Ընկերությունից անկախ հանգամանքներով։ 

7.4. Սույն Կանոններն ուժի մեջ են մտնում Ընկերության կողմից դրանց հաստատման 

պահից և գործում են մինչև Խաղարկության շրջանակներում Ընկերության բոլոր 

պարտավորությունների ամբողջական կատարումը։ 

7.5. Սույն Կանոնների փոփոխությունները հրապարակվում են Ընկերության 

համապատասխան տեղեկատվական հարթակում և ուժի մեջ են մտնում 

հրապարակման պահից, եթե համապատասխան փոփոխությամբ այլ ժամկետ 

սահմանված չէ։ 

7.6. Խաղարկության և Մրցանակների հետ կապված հարկային պարտավորությունները 

կարգավորվում են Հայաստանի Հանրապետության կիրառելի օրենսդրությամբ։ 

7.7. Սույն Կանոններով չկարգավորված հարցերը կարգավորվում են Հայաստանի 

Հանրապետության օրենսդրությամբ։ 

